
Revisjon av Regional transportplan Hordaland (RTP 2018 - 2029)
- arbeid med planprogram.
Invitasjon til deltaking i administrativ prosjektgruppe.

Regional planstrategi for Hordaland slår fast at det skal lagast ein regional transportplan som har som 

formål å formidle fylkeskommunen sine mål og strategiar for utvikling av transportsystemet i fylket. 

Regional transportplan for Hordaland (RTP) skal først og fremst vera eit politisk styringsdokument og 

planleggingsverkty for å bidra til ei positiv utvikling i Hordaland gjennom ein aktiv og heilskapleg 

samferdslepolitikk. 

Første versjon av Regional transportplan Hordaland vart vedteke av fylkestinget 12. desember 2012 og 
gjeld for 12-årsperioden 2013 – 2024, med eit handlingsprogram for perioden 2013 – 2017. 

Det vert lagt opp til at ny regional plan skal gjelda for perioden 2018 – 2029, med eit handlingsprogram for 
perioden 2018 - 2021. 

Sak om oppstart av Regional transportplan Hordaland 2018 – 2029 vart handsama av fylkesutvalet den 19. 

februar. Fylkesutvalet vedtok å starte opp arbeidet, og at samferdselsutvalet skal utgjera politisk 

kontaktutval. Fylkestinget har oppnemnt Atle Kvåle (Ap) til saksordførar for Regional transportplan 

Hordaland 2018 - 2029.

Utarbeiding av planprogram – organisering og framdrift 

Alle regionale planar skal ha eit planprogram - ein plan for planarbeidet - før sjølve planarbeidet tek til. I 
plan- og bygningslova §8-3 heiter det at: Regional planmyndighet utarbeider forslag til planprogram i 

samarbeid med berørte kommuner og statlige myndigheter, jf. § 4-1. Forslag til planprogram sendes på 

høring og legges ut til offentlig ettersyn med minst seks ukers frist. Planprogrammet fastsettes av regional 

planmyndighet.

Hovudgrunngjevinga for planprogram er å leggja til rette for opne demokratiske prosessar, med 
medverknad frå berørte grupper og organ på eit tidleg stadium.
Planprogrammet skal innehalde fylgjande:

 Føremålet med planarbeidet
 Planprosess med fristar og deltakarar
 Opplegg for medverknad
 Alternativ som skal vurderast
 Trong for utgreiingar
 Dersom planen kan ha vesentlege verknader for miljø og samfunn skal konsekvensane utgreiast. 

Opplegg for konsekvensutgreiing bør gå fram av planprogrammet.

Framdrift
Det vert lagt opp til ei framdrift i planarbeidet som sikrar eit vedtak i fylkestinget juni 2017. Slik vil RTP 
kunna leggjast til grunn for budsjett- og økonomiplanprosessen hausten 2017.

Politisk kontaktutval:
Fylkesutvalet har vedteke oppstart av planarbeidet. Fylkestinget oppnemner saksordførar og skal vedta 
planen. Samferdselsutvalet er politisk kontaktutval for planprogrammet og det vidare arbeidet
med Regional transportplan Hordaland 2018-2029.

Sekretariat:
Representantar frå samferdselsavdelinga hjå Hordaland fylkeskommune vil saman med representantar frå 
Statens vegvesen vera sekretariat for arbeidet. 

Administrativ prosjektgruppe:

For å medverka i arbeidet med utforming av eit framlegg til planprogram og regional plan er det lagt opp til å 

etablere ei administrativ prosjektgruppe under leiing av fylkesdirektør samferdsel Håkon Rasmussen. Ein 

ser føre seg eitt møte i samband med planprogrammet (våren 2015) og om lag 5 møter i samband med 

utarbeiding av sjølve planen (hausten 2015 – våren 2017).

Fylgjande etatar/organisasjonar får med dette invitasjon til å delta i den administrative prosjektgruppa:

 Bergen kommune 

 Regionråda i fylket 

 Statens vegvesen 

 Fylkesmannen 

 Jernbaneverket 

 Kystverket 

 Avinor

Vi ber om at den einskilde etat/organisasjon peikar ut ein til to personar som skal sitte i prosjektgruppa og at 

kontaktinformasjon vert sendt torill.klinker@hfk.no innan 01. mai 2015. 

Det vert lagt opp til eitt møte i prosjektgruppa i samband med utarbeiding av planprogram. Dette er sett til 
onsdag 13. mai kl 13:00 – 15:00, i 8. etasje på Fylkeshuset. Underlagsdokument vert utsendt i forkant av 

møtet.

Vel møtt! 

Håkon Rasmussen

fylkesdirektør samferdsel

Torill Klinker

seniorrådgjevar

Brevet er godkjent elektronisk og har derfor inga underskrift.

Adresseliste: 

Bergen kommune, Postboks 7700, 5020 Bergen

Bergensalliansen v/ Richard Taule, Postboks 7700, 5020 Bergen

Regionrådet Vest, Postboks 184, 5342 Straume

Regionrådet Nordhordland IKS, Postboks 13, 5902 Isdalstø

Hardangerrådet, Postboks 78, 5782 Kinsarvik

Samarbeidsrådet for Sunnhordland, Postboks 444, 5403 Stord

Statens vegvesen, Askedalen 4, 6863 Leikanger

Fylkesmannen i Hordaland, Postboks 7310, 5020 Bergen 

Jernbaneverket, Postboks 4350, 2308 Hamar

Kystverket, Postboks 1502, 6025 Ålesund

Avinor, Postboks 150, 2061 Gardermoen


